DAMONDAS DA BAGHEGIAR 04-02-2022

DAMONDA DA BAGHEGIAR NR. 2022-007.000
Publicaziun: 04 da fevrer 2022

Petent: Vischnaunca Tujetsch, Via Alpsu 62, 7188 Sedrun

Object: Menar naven las auas dil dutg existent sin differentas parcellas a Dieni

DAMONDA DA BAGHEGIAR NR. 2021-240.000
Publicaziun: 04 da fevrer 2022

Petent: Marcel Monn, Schulstrasse 28, 7130 llanz

Object: Sanaziun tegia da mises sin parcella 2619 a Valtgeva

Eventualas protestas encunter las damondas nr. 2022-007 e nr. 2021-240 appartenent
il dretg public ein d’inoltrar a scret enteifer 20 dis alla cumissiun da baghegiar Tujetsch.
lls plans per las suranumnadas damondas da baghegiar ein exponi sin biro digl uffeci
da baghegiar. L’investa publica cuoza 20 dis dapi il datum dalla publicaziun.

7188 Sedrun, ils 04 da fevrer 2022
Uffeci da baghegiar Tujetsch$

LUBIENTSCHAS
ANNUNZIAS DA BAGHEGIAR 04-02-22
Petent Nr./ annunzia Object
Vischnaunca Tujetsch 2022-005 Parcellas 1605,
Via Alpsu 62 Deviaziun dall’aua 1620, 1644, 1645,
7188 Sedrun vitg Cavorgia 2840, 2843

a Cavorgia
Vischnaunca Tujetsch 2022-006 Parcella 419
Via Alpsu 62 Sanaziun dalla Via Plaun a Selva/Surrein
7188 Sedrun Uaul
Repower AG 2022-002 Parcella 1950
Via da Clalt 12 Montascha d’'ina antenna  a Sedrun

7742 Poschiavo pil func da menaschi



Ruth Chatton Zihlke 2022-003 Parcella 1147
Hochfeldweg 12 Remplazzar finiastras a Sedrun
3422 Kirchberg

energia alpina 2022-004 Parcella 3132
Via Alpsu 62 Nova staziun da cargar a Sedrun
7188 Sedrun autos d electric

7188 Sedrun, ils 04 da fevrer 2022, Uffeci da baghegiar Tujetsch

MORTORI
Hermine Schmid-Pargatzi, Camischolas, naschida ils 19-08-1936 e morta ils
19-01-2022

Vischnaunca

Tujetsch

Nus encurin sin Pentschatta digl onn da scola 2022/23 ina persuna per las structuras dil di a
Sedrun.

Il pensum da lavur munta denter 10% e 20%.

Pensum:

= survigilonza dils affons duront il temps da miezdi e tenor basegns in suentermiezdi

Pretensiun:
= Plascher vid la lavur culs affons

Per ulteriurs sclariments stat Daniel Schmid, gerau, bugen a disposiziun (daniel.schmid@tujetsch.ch /
tel. 079 681 76 23).

Sche Vus sesentis plidentai, tarmettei Voss’annunzia a scret cun ils mussaments ed attestats usitai
entochen venderdis, ils 18 da fevrer 2022 al gerau da scola Tujetsch: Suprastonza communala,
Daniel Schmid, Via Alpsu 62, 7188 Sedrun.



Vischnaunca

Tujetsch

Nus encurin sin I'entschatta digl onn da scola 2022/23 in(a)

menader/dra dalla gruppa da termagliar “lls Pluscheins”

Il pensum cumpeglia:
responsabladad per la gruppa da termagliar per affons da 3 e 4 onns

responsabladad per il project d’integraziun (promoziun da lungatg per affons da lungatg jester
da 3 e 4 onns)

Il tgamun dalla gruppa da termagliar succeda sin agen quen.

Nus spitgein:
scolaziun da mussadra da scoletta ni experientscha ella tgira d’affons pigns

promtadad da frequentar la scolaziun necessaria per saver tgamunar il project d’integraziun
(cuors d’entgins dis)

Per ulteriurs sclariments stat Daniel Schmid, gerau, bugen a disposiziun (daniel.schmid@tujetsch.ch /
tel. 079 681 76 23).

Sche Vus sesentis plidentai, tarmettei Voss’annunzia a scret cun ils mussaments ed attestats usitai
entochen venderdis, ils 18 da fevrer 2022 al gerau da scola Tujetsch: Suprastonza communala,
Daniel Schmid, Via Alpsu 62, 7188 Sedrun.



VOTAZIUNS DILS 13 DA FEVRER 2022

. Votaziuns federalas

- Iniziativa dil pievel «Scamond da far experiments cun animals e cun humans»
Iniziativa dil pievel «Affons e giuvenils senza reclama da tubac»

Midada dalla lescha federala davart las taxas da bul

Lescha federala davart in pachet da mesiras en favur dallas medias

I1. Pusseivladads da votar

Ei vegn dau caschun da votar all’urna:

venderdis 11-02-2022 10.00 - 12.00 uras en canzlia communala
sonda 12-02-2022 18.30 - 19.00 uras a Sedrun (avon baselgia)
dumengia 13-02-2022 10.30 - 11.00 uras a Rueras (avon baselgia)
dumengia 13-02-2022 10.00 - 11.00 uras en canzlia communala

I11.Serrada dallas urnas

Las urnas vegnan serradas dumengia, ils 13-02-2022 allas 11.00 uras.

IV.Prescripziuns da votar

Tgi che fa diever dalla votaziun per correspondenza ei obligaus da risguardar ils suandonts puncts:

- suttascriver la carta da votar sin la part davos (cass cuntrari ei la vusch nunvaleivla)
- metter ils cedels da votar ella cuviarta e serrar giu quella
- metter la cuviarta pintga che cuntegn ils cedels da votar ella cuviarta gronda

- la carta da votar ei da metter ella cuviarta gronda ensemen cun la cuviarta pintga (buca metter la carta da votar
ella cuviarta pintga)

- dar giu ni tarmetter il material da votar entochen il di dalla votaziun alla canzlia communala.

lls cedels da votar d’ulteriurs commembers da famiglia vegnan pri encunter all’urna, mo sch’ei vegn
observau las prescripziuns che valan da votar sin via da correspondenza (purtar carta da votar suttascretta
entras igl adressat e cedels empleni ora en ina cuviarta neutrala serrada giu!).

Las prescripziuns per votar sin via da correspondenza ein era indicadas silla carta da votar. Havess enzatgi
buca obteniu ils documents necessaris per la votaziun, san quels vegnir retratgs posteriuramein dalla canzlia
communala, tel. 081 920 47 82, entochen venderdis, ils 11 da fevrer 2022 allas 10.00 uras.

Sedrun, schaner 2022 Il biro electoral



INFORMAZIUNS E PUBLICAZIUNS DALLA VISCHNAUNCA DA TUJETSCH
Til da tscheiver a Tujetsch 2022

Suenter bia discussiuns, bia sclariments e cumparegliaziuns han ils responsa-
bels per il til da tscheiver decidiu da definitiv menar atras uonn il til da tschei-
ver. La suprastonza communala, la musica da tscheiver «ils Vagabunds» e la
scola Sedrun ein dil meini ch’igl ei impurtont da buca puspei scumandar il til.

@

Ei vegn ad esser in til en pli pintga
fuorma e sin pli cuorta distanza che
usitau. Igl intent ei en mintga cass da
buca schar ir a piarder la cultura da
tscheiver sco era da mantener il tschaf-
fen dalla magia dil tscheiver. Aschia
havein nus decidiu che quei vegn ad
esser in tscheiver dalla vischnaunca
per la vischnaunca - pia ina versiun pli
pintga che tochen da cheu.

El center stattan ils affons. Aschia ha-
vein nus mirau che las classas da sco-
la presentan lur temas usitai. Nossa
musica da tscheiver «ils Vagabunds,
ch'ei el mument la pli gronda gugga
dalla Surselva, vegn ad accumpignar
quei til. En pliras discussiuns havein
lu il davos tuttina era dumandau si

Daniel Schmid, dep. Educaziun, cultura e sport

differentas guggas per sustegn sup-
plementar duront il til.

Aschia separticipeschan pliras musi-
cas, la scola da Sedrun e las gruppas
individualas ch'ein cordialmein envi-
dadas al til da tscheiver che ha liug
gievgia, ils 24 da fevrer 2022.

Sin fundament dallas restricziuns en
connex cul coronavirus eisi pil mument
aunc buca clar nua ch'il til da tscheiver
meina atras - informaziuns succedan
aunc pli tard.

Per informaziuns davart il til da tschei-
ver saveis vus bugen sannunziar tier
Daniel Schmid
(daniel.schmid@tujetsch.ch).




